
افغانستان لپاره د خبرتيايي او اړيكي ټكنالوجۍ پر دريځ كار وشو
كابل (كمپيوټر ساينس خبريال): د ۲۰۰۳م كال د مارچ پر ۱۰ – ۱۱ د كابل ښار په استقلال لېسه كې د خبرتيايي او ارتباطي ټكنالوجۍ ګردي مېز په نوم، د هېواد د مخابراتو د وزارت او افغان كمپيوټر پوهنې ټولنې (ACSA) لخوا په جوړه شوې غونډه كې د افغانستان لپاره د نوموړې ټكنالوجۍ پر دريځ كار وشو. د لومړي ځل لپاره پر ۲۰۰۲م كال په ماليزيا كې د افغانستان لپاره د خبرتيايي او ارتباطي ټكنالوجۍ د دريځ جوړولو په موخه د ملګرو ملتونو پراختيايي پروګرام (UNDP) غونډه دايره كړې وه، چې د افغانستان د بېلابېلو وزارتونو استازيو پكې ګډون كړى و. د كابل په ګردي مېز كې د هېواد د ټولو وزارتونو استازيو برخه اخيستې  وه، چې موخه يې په مالېزيا كې له جوړ شوى عارضي دريځ څخه د وزارتونو خبرول، د هغه مخكتنه او د وزارتونو د كاري ساحې او رشتې اړوندې نظريې ورزياتونه او پكې سمونې، وه.

ددغه دريځ د محتوياتو لپاره د كمپيوټر ساينس راتلونكې ګڼه ولولئ.
”ارت سيمو لېټر“د نړۍ تر ټولو غښتلى كمپيوټر دى
د نړۍ تر ټولو غښتلى كمپيوټر earth simulator نوميږي، چې د جاپان په earth simulator center كې ايښودل شوى دى. دغه كمپيوټر NEC جاپاني كمپنۍ د جاپان حكومت په مرسته جوړ كړى دى. كه څه هم earth simulator د IBM امريكايي كمپنۍ له  ASCI Whiteنه ډېر لږ كړنګرونه (processors) لري (5120 د 8192 په مقابل كې)، خو بيا هم د جاپان زبركمپيوټر (earth simulator) د IDC لخوا دايرې شوې آزموينه كې 40000 نومرې او ASCI White يواځې 4900 نومرې وګټلې، چې پدې توګه earth simulator د ACSI White پخوانى ريكارډ ورمات كړ.
د موږك پر ځاى سترګې كارولاى شئ
آيا د انفرارېډ شعاع په وسيله د كمپيوټر كارن (user) د خپلې سترګې حركات د كمپيوټر د موږك د حركاتو پر ځاى كارولى شي؟ پر دغې سترګڅارې ټكنالوجۍ د لندن په امپېريل كالج كې ساينس پوهان څېړنه كوي. دا تګنالوجي به خلك ددې وړ كړي، چې خپل كمپيوټر پخپلو سترګو كنټرول كړي، د هغوى سترګې به ددې ټكنالوجۍ له كبله د موږك پر ځاى د راكړيزې (input) وسيلې په توګه استعماليږي. 

د لا زياتو معلوماتو لپاره ورشئ: www.vip.doc.ic.ac.uk
پر انټرنېټ د ساينسپوهانو روغبړ
ساينس پوهانو په انګلستان او امريكې كې غټ ساينسي پرمختګ كړى دى. دغو ساينس پوهانو له خپلو ځايونو له يو بل سره روغبړ وكړ، له دومره لرې څخه له يو بل سره په لاس ستړې مشې د انټرنېټ له بركته ده. دغو تجربه كوونكيو وويل، چې په لومړنۍ تجربه كې د پنسل په څېر مادې، چې phantom يې بولي استعمال شوې. Phantom د لامسې احساس بيا راژوندى كوي، دغه مواد واړه واړه ټكانونه په ډېره لوړه فريكوينسۍ پر انټرنېټ باندې لېږدوي. كه چېرې يو ساينس پوه په لندن كې او بل يې په بوسټن كې د فينټم په وسيله د كمپيوټر پرده وچوخوي، نو دوى د يو بل لامسه حس كولاى شي. 

د نورو معلوماتو لپاره كېمنډئ:

كاينات له كوچنيو پروګرامونو جوړ دي 


فزيك پوه، سټفن ولفرام د كايناتو په اړه يوه ځانګړې نظريه لري، هغه وايي د كايناتو د وجود تړاو له شمېرنې سره دى. ولفرام زياتوي، چې دا كاينات له ذرو او موجونو څخه نه بلكې له ساده كوچنيو پروګرامونو څخه جوړ دى. هغه په دې باور دى، چې همدغه واړه پروګرامونه يا الګورېتمونه (algorithms) داسې فزيكي بدلونونو، لكه خلا، چې تر ټولو ساده شمېرل كيږي او يا لكه انسان، چې تر ټولو پېچلى فزيكي موجود دى، ته وجود وركوي. هغه ساينس پوهان، چې د كايناتو نظام د رياضي پر بنسټ بيانوي د ولفرام نظريې ته هركلى نه وايي، خو د كمپيوټر صنعت، چې د ولفرام دغې فلسفې ته وده وركوي، د هغه نظريې ته تود ښه راغلاست وايي.


ولفرام دغه په ظاهره ساده ښكارېدونكې ميخانيكي او كمپيوټري عملونه د كايناتو د اساسي او وظيفوي مركز په توګه راپېژني. نوموړى وايي، چې تل ساينس ټكنالوجۍ ته روح او قوت وركوي. ساده پروګرامونه كولاى شي يوه ډېره پېچلې عمليه منځته راوړي. هغه په دې باور دى، چې دا نظريه به يې په راتلونكي كې ډېره اغېزه ولري، تر دې چې دده دا نظريه به ددې نړۍ د شرح كولو او پرې پوهېدلو لپاره د رياضي تر فورمولونو ډېره اغېزناكه ثابته شي. 








افغانستان خبرتيايي نړۍ ته ورننووت


كابل: افغانستان د وېبځيونو او برېښناليك پتو لپاره  رسما خپل ملي انټرنېټ ډومېن (.af) فعال كړ. 


د .af وروستاړى د ټېلېفون شمېرو د هېوادني كوډ په څېر دى. دغه ډومېن اوس د افغانستان مېشتيو برېښناليكونو او وېبځيونو لپاره ځانګړى شوى دى. د ملګرو ملتونو پراختيايي پروګرام (UNDP) يې ټول قانوني او تخنيكي ملاتړ كوي، چې دغه ډومېن برابر كړاى شي.  


د مخابراتو وزير محمد معصوم ستانكزي وويل: “د افغانستان لپاره دا د خپل وقار د يوې برخې بېرته لاسته راوړلو په څېر دى،”  “دا پر انټرنېټ د هېواد بيرغ دى.” 


لومړني وېبځيونه، چې د دغه نوي ډومېن لاندې ثبت شول، د هېواد د مخبراتو وزارت ويبځى (� HYPERLINK "http://www.moc.gov.af" ��www.moc.gov.af�) او د ملګرو ملتونو د پراختيايي پروګرام وېبځى (� HYPERLINK "http://www.undp.org.af" ��www.undp.org.af�) و.  ځانګړي او ادارې كولاى شي پر .af خپل ډومېن راجسټر كړي. 










